
GOUVENE CUOMO ANONSE $175 MILYON DOLA POU KOUVRI DEPANS GOUVENMAN LOKAL YO POU
REBATI APRE GWO TANPET SANDY

Gouvené a mande Fon CDBG-DR Eta New York pou itilize pwogram Match Lokal

Gouvene Andrew M. Cuomo jodia te anonse finansman pou kouvri depans gouvénman lokal yo pou
repare ak rebati enfrastrikti ki te andomaje pa gwo tanpet Sandy. Kobm yon pati nan pwogram Asistans
Piblik FEMA (PA) gouvénman lokal ak antite piblik yo egzije pou kouvri dis pousan nan depans ki te fét yo
kom yon rezilta nan dezas ki te deklare federalman. Pou gouvenman lokal ak antite piblik yo ki elijib pou
resevwa fon Sandy andeyo Vil New York, total ki matche depans lan ap plis pase $175 milyon dola,
ladann $145 milyon dola prale nan konte Nassau ak Sufflolk. Pou asire ke kominote sa yo kapab kontinye
avek rekiperasyon yo san yo pa bezwen prete lajan, fon rezev ijans, oswa pase depans lan bay
kontribyab yo, Gouvéné Cuomo te mande jodia ke eta atribye fon Soulajman Dezas- Blok Sibvansyon
Devlopman Kominote [Community Development Block Grant — Disaster Relief (CDBG-DR)] ki pral itilize
pou kouvri depans lokalite sa yo.

“Apre New York te fin ekperimante tanpet devastate yo pandan déenye ane ki te sot pase yo, Eta te fe
patenarya avek kominote yo pou ede yo rekipere ak rebati pi byen ak pi solid pase anvan,”te deklare
Gouvene Cuomo. “Apre tanpet Irene ak Lee, Eta te kanpe pou kouvri depans gouvenman lokal yo tap fe
fas. Jodia nou kontan pou n anonse ke yon fwa anko, nou pral ede minisipalite yo peye pou rebati,
ranfose enfrastrikti enpotan yo, ak travay pou relanse ekonomi lokal yo nan pwosesis la.”

Pwogram asistans piblik FEMA kouvri repons imedyat apre tanpét la bezwen tankou retire debri ak mezi
pwoteksyon ijans, ak bay fon pou repare ak rebati enfrastrikti piblik ki te andomaje enkli wout, pon
lekol, park, lopital, estasyon lapolis, ponpye, etablisman dlo ak tretman dlo sal ak lot etablisman piblik
yo. Antanke yon pwogram match federal, FEMA peye 90% pou pri yon pwoje epi aplikan an peye 10%
nan depans lan, sa ki kite pou minisipalite yo kouvri balans lan. Grasa aksyon Gouvene a, alokasyon fon
CDBG-DR sa ap fe diferans lan ak fé antite piblik la vini yon ansanm.

“Gwo tanpét Sandy te gen yon enpak devastate nan kominote yo nan New York,” te deklare Direkte
Recovery Storm Jamie Rubin. “Anplis de repekisyon sou lojman, Sandy te ravaje enfrastrikti piblik ak
bilding gouvenman yo, e anpil nan etablisman sa yo se pyes santral kominote yo. Restore bagay sa yo
san ogmante chaj finansye sou yon kominote ki nan rekiperasyon se vré bagay ki dwe fet.”

Alokasyon aktyel la bay match lokal pou antite ki elijib yo nan konte ki annapre yo: Nassau, Suffolk,
Westchester, Rockland, Greene, Orange, Putnam, Sullivan ak Ulster. Pwogram sa a pa bay match pou
repare ak rebati estrikti nan Vil New York. Similé a Eta New York atrave Biwo pou Rekiperasyon Tanpet
Gouvene a, Vil New York gen pwop alokasyon | nan fon CDBG-DR yo, sa ki kapab itilize pou adrese match
lokal PA FEMA pou aplikasyon yo nan senk awondisman.

Depite Eliot Engel te deklare, “Gwo tanpét Sandy te paralize plizyé pati nan distri kongré mwen an, e pri
pou rebati a te yon gwo fado finansye pou minisipalite sa yo. Mwen aplodi Gouvéne Cuomo paske li te
bay eta finansman pou ede gouvenman lokal yo rebati etablisman piblik yo ak kontinye pwosesis
netwayaj la. Finansman sa a pral diminye enpak finansye kominote sa yo te soufri nan pasaj yon zak
lanati ekstrem.”

Depite Nita Lowey te deklare, “Rivye Hudson Valley te fé pwogré enpotan nan rekiperasyon gwo tanpét
Sandy, men avék pwopagasyon domaj nan rejyon nou an, depans pou rekiperasyon te che anpil pou
kominote nou yo. Antanke Demokrat nan tet Komite Afektasyon an, mwen te travay san relach pou asire
ke FEMA te bay 90% ranbousman, jan li opoze a nomal 75% nan sipleman Sandy. Mwen kontan anpil
paske Gouveéné Cuomo ap kounye a itilize fleksibilte ki akode a li dapreé lalwa pou itilize $175 milyon dola
nan fon CDBG-DR pou femen res eka finansman. Dola adisyonel sa yo pral pemet pwoje enfrastrikti pou
rebati rapidman nan depans konplé federal ak asire ke depans yo pa pase bay kontribyab lokal yo.”

Depite Pete King te deklare, “Gwo tanpet Sandy te devaste Long Island. Finansman sa a se yon lot etap
enpotan nan wout pou rekipere nan Long Island.”

Depite Carolyn McCarthy te deklare, “Gwo tanpét Sandy te detwi anpil nan kay ak kominote nou yo.
Imedyatman apre, vwazen yo te rejwenn ansanm pou sipote e nou te soti nan yon wout long nan ede
fanmi ak biznis yo pou rekipere ak rebati. Pandan toujou gen anpil travay ki pou fét, finansman sa a pral
kontinye travay nou tap fé a nan domen ki genyen plis bezwen. Mwen aplodi Gouvené Cuomo paske li te
kontinye travay pou asire kominote nou yo gen resous yo bezwen pou retounen pi solid pase anvan.”

Depite Gregory Meeks te deklare, “Mwen kontan pa anons Gouvéne a pou finansman adisyonél pou ede
gouvene lokal yo kouvri efo rekonstriksyon toupatou nan rejyon yo ki te devaste pa gwo tanpét Sandy.
Kominote yo te emeje pi solid ak pi inifye depi Sandy e Blok Sibvansyon Devlopman Kominote Adisyonél
— Fon Soulajman Dezas pral fé yon wout ong pou asire ke pwogrée sa ap kontinye sou chemen pou
konplete rekiperasyon an. Mwen remésye Gouvené Cuomo pou lidéchip solid ak dirab li nan sans sa e
mwen pral kontinye bay sipd m pou efo sa yo nan nenpot fason posib.”

Depite Steve Israel te deklare, “Mwen te ede nan mennen chaj la nan Kongre a pou garanti fon federal
pou ede rebati kominote nou yo apre gwo tanpét Sandy. Mwen kontan paske Gouvéné Cuomo ap dirije
yon pati nan fon devlopman kominote sa yo pou soulaje chaj finansye anpil gouvenman lokal ap fe fas ki
te kapab otreman ekskli nan jwenn pwogram asistans piblik FEMA. Mwen pral kontinye fe tout sa ki
posib pou ede kominote yo rekipere ak fotifye enfrastrikti yo pou anpeche pwochen domaj.”

Depite Tim Bishop te deklare, “Depi pousyée a te tonbe e dénye tras tanpet la te kite rivaj nou yo,
rekiperasyon nan gwo tanpét Sandy te yon wout long. Pandan ke nou te soti lwen, toujou gen anpil
bagay ki pou fét pou non selman repare kominote bo lanmé nou yo, men egalman pou bati yo kont
pwochen tanpét. Eta New York ap ranmase not la pou pataj depans lokal pwoje rekiperasyon,
minisipalite yo pral anmezi pou degaje fon ki pral peémet yo antreprann Iot inisyativ pou rann rivaj yo pi
rezistan epi ede rezidan yo prepare pou pwochen tanpét yo. Mwen aplodi Gouvéné Cuomo paske li te
pran etap sa a.”

Depite Chris Gibson te deklare, “Nan plizyé metrik, Sandy te pami dezas natirel ki pi grav nan istwa
Etazini. Pandan ke pifdo nan domaj yo te rive nan Vil New York ak Long Island, plizyé konte nan no te
andire domaj grav. Repons dezas se yon fonksyon fondamantal gouvénman e li merite yon laj sipo
touléde pati yo. Mwen apresye angajman touléde pati yo pou ede kominote nou yo rebati.”

Depite Sean Patrick Maloney te deklare, “Gwo tanpét Sandy te kreye yon gwo netwayaj ak efo pou
rebati kominote yo nan Hudson Valley, e envestisman sa pral ede anpil nan gouvénman lokal yo
kontinye rekipere ak rebati pi solid.”

Egzektif Konte Nassau Ed Mangano te deklare, “Mwen aplodi Gouvéné Cuomo pou lidéchip li nan pran
diferans lan ant ranbousman FEMA ak pri aktyel pou restore enfrastrikti Konte Nassau.”

Egzekitif Konte Sufflolk Steve Bellone te deklare, “Preske dezan apre, rezidan Konte Suffolk yo
ak minisipalite lokal nou yo ap kontinye santi enpak fizik ak finansye gwo tanpét Sandy te kite
sou pasaj li. Mwen remesye Gouvene Cuomo pou efo san relach li ak konsantrasyon entans sou
rekiperasyon Sandy sa ki te bay rezilta nan asistans enpotan a minisipalite lokal yo. Ed Eta pral
aleje chak pou kontribyab konte Suffolk epi souliye anplis angajman Eta New York pou yon
rekiperasyon konpl¢ ak solid.”

